КОМИ РЕСПУБЛИКАЛÖН ОЛАНПАС

Коми Республика мутасын паськыда тöдса мупытшса озырлун 

перйöм могысь му пытшкöсöн, меставывса тöдчанлуна  

мупытшса участокъясöн, а сiдзжö меставывса тöдчанлуна 

муувса стрöйбаяс лэптöм вылö меставывса тöдчанлуна 

мупытшса участокъясöн вöдитчöм йылысь 

Примитöма Коми Республикаса

Государственнöй Сöветöн                                     2004 вося декабр 23 лунö

Тайö Оланпасыс "Му пытшкöс йылысь" Россия Федерацияса Оланпас серти лöсьöдö йитöдъяс, кутшöмъяс йитчöмаöсь Коми Республика мутасын паськыда тöдса мупытшса озырлун перйöм могысь му пытшкöсöн, меставывса тöдчанлуна  мупытшса участокъясöн, а сiдзжö меставывса тöдчанлуна муувса стрöйбаяс лэптöм вылö меставывса тöдчанлуна мупытшса участокъясöн вöдитчöмкöд.

1 статья. Паськыда тöдса мупытшса озырлун перйöм могысь му пытшкöсöн, меставывса тöдчанлуна  мупытшса участокъясöн, а сiдзжö мупытшса озырлун перйöмкöд йитчытöм муувса стрöйбаяс лэптöм да найöс уджöдöм вылö меставывса тöдчанлуна мупытшса участокъясöн вöдитчыны право босьтöмлы подулöн лоö Коми Республикаса Правительствоöн уполномочитöм Коми Республикаса олöмö пöртысь власьт органлöн решение (водзö – Коми Республикаса олöмö пöртысь власьтлöн уполномочитöм орган).

Паськыда тöдса мупытшса озырлун перйöм могысь му пытшкöсöн, а сiдзжö мупытшса озырлун перйöмкöд йитчытöм муувса стрöйбаяс лэптöм да найöс уджöдöм вылö меставывса тöдчанлуна мупытшса участокъясöн вöдитчыны сетан право йылысь решение примитсьö паськыда тöдса мупытшса озырлун перйöм вылö, а сiдзжö лöсялана муниципальнöй юкöн мутасын меставывса тöдчанлуна муувса стрöйбаяс лэптöм вылö меставывса асвеськöдлан органсянь разрешение серти.

2 статья. Паськыда тöдса мупытшса озырлун перйöм могысь му пытшкöсöн, меставывса тöдчанлуна  мупытшса участокъясöн, а сiдзжö мупытшса озырлун перйöмкöд йитчытöм муувса стрöйбаяс лэптöм да найöс уджöдöм вылö меставывса тöдчанлуна мупытшса участокъясöн вöдитчöны торъя государственнöй разрешение (лицензия) серти, кодöс сетö Коми Республикаса олöмö пöртысь власьтлöн уполномочитöм орган. 

3 статья. Паськыда тöдса мупытшса озырлуна му пытшкöсöн, либö меставывса тöдчанлуна  мупытшса участокъясöн, а сiдзжö мупытшса озырлун перйöмкöд йитчытöм муувса стрöйбаяс лэптöм да найöс уджöдöм вылö меставывса тöдчанлуна мупытшса участокъясöн вöдитчöм вылö торъя государственнöй разрешениеяс (лицензияяс) оформитан, государственнöя пасъян да сетан пöрадок индыссьö Коми Республикаса Правительствоöн.

4 статья. Лыддьыны вынтöмöн "Коми Республика мутасын паськыда тöдса мупытшса озырлун перйöм да меставывса тöдчанлуна муувса стрöйбаяс лэптöм вылö му пытшкöсöн вöдитчöм йылысь" Коми Республикаса Оланпас (Коми Республикаса государственнöй власьт органъяслöн индöд-тшöктöмъяс, 2003, 8 №, 2605 ст.).

5 статья. Тайö Оланпасыс вынсялö сiйöс официальнöя йöзöдан лунсянь.

Коми Республикаса Правительстволы примитны тайö Оланпассö олöмö пöртöм могысь ассьыс нормативнöй правовöй актъяс.

Коми Республикаса Юралысь                                                  В.А.Торлопов

2004 вося декабр 31 лун

